ՏԵՂԵԿԱՆՔ

«Հայաստանի Հանրապետության կառավարության և Իրաքի Հանրապետության կառավարության միջև օդային հաղորդակցությունների մասին»  համաձայնագրի ստորագրման նպատակահարմարության վերաբերյալ

«Հայաստանի Հանրապետության կառավարության և Իրաքի Հանրապետության կառավարության միջև օդային հաղորդակցությունների մասին» համաձայնագրի (այսուհետ` Համաձայնագիր) վերաբերյալ հայտնում եմ, որ այն իրավական հիմք կհանդիսանա երկու երկրների միջև կանոնավոր օդային հաղորդակցությունների ձևավորման և կարգավորման համար, կնպաստի երկու երկրների միջև տնտեսական և մշակութային կապերի հետագա զարգացմանը:
Միաժամանակ հայտնում եմ, որ նշված Համաձայնագրի ստորագրման մասին պայմանավորվածություն է ձեռք բերվել նաև 2012 թվականի նոյեմբերի 7-9-ը Բաղդադում կայացած Հայաստանի Հանրապետության և Իրաքի Հանրապետության միջկառավարական համատեղ հանձնաժողովի առաջին նիստի ընթացքում, որն ամրագրվել է վերը նշված նիստի  արձանագրության 8-րդ կետում:
Կառուցվածքային առումով Համաձայնագիրը բաղկացած է 31 Հոդվածից և 1 Հավելվածից: Հոդվածներով հիմնականում սահմանվում և կարգավորվում են միջազգային կանոնավոր օդային փոխադրումների իրականացման համար երկու  կողմից նշանակված ավիաընկերությունների լիազորությունները, իրավունքներն ու պարտականությունները, թռիչքային և ավիացիոն անվտանգության պահանջների ապահովման և պահպանման դրույթները, չվացուցակների հաստատման և տարողության դրույթները, Համաձայնագրի գործողության, դադարեցման և փոփոխություններ կատարելու առնչությամբ կիրառվող օրենքները: Համաձայնագրի հավելվածով սահմանվում է յուրաքանչյուր կողմի նշանակված ավիաընկերության կողմից համաձայնեցված հաղորդակցությունների շահագործման համար սահմանված երթուղիների ցանկը:

 Համաձայնագրի դրույթների համաձայն` հավելվածով սահմանվող երթուղիներով կանոնավոր օդային հաղորդակցություններ իրականացնելու համար կողմերը կարող են նշանակել ավիաընկերություններ, որոնց իրավունք է վերապահված օգտվելու օդային երթևեկության ազատության 1-ից 4 իրավունքներից: Նշանակված ավիաընկերությունները օդային երթևեկության 5-րդ ազատության իրավունքով կանոնավոր չվերթներ չեն կարողանա իրականացնել, եթե այդ մասին պայմանավորված չէ երկու կողմերի ավիացիոն իշխանությունների միջև:

 Հաշվի առնելով վերոգրյալը` Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը «Հայաստանի Հանրապետության կառավարության և Իրաքի Հանրապետության կառավարության միջև օդային հաղորդակցությունների մասին» համաձայնագրի ստորագրումը գտնում է նպատակահարմար:
Գլխավոր վարչության պետ

